
	Հ/հ
	Դիտողության և առաջարկության հեղինակը, գրության ամսաթիվն ու համարը
	Դիտողության և առաջարկության բովանդակությունը
	Եզրակացություն
	Կատարված փոփոխությունը

	
	1
	2
	3
	4

	1
	ՀՀ կառավարության աշխատակազմի իրավաբանական   վարչություն

29.05.2013թ. 

թիվ  30.8/24.8/7356-13 հա​նձ​նա​րարական


	Նախագծի 3-րդ հոդվածի 2-րդ մասի վերաբերյալ հայտնում ենք, որ այն փաստացի կրկնում է օրենսգրքի 169.5 հոդվածի 1-ին մասի դիսպոզիցիան՝ նույն արարքի համար չի կարող սահմանվել պատասխանատվության երկու միջոց:
	Չի ընդունվել
	Օրենսգրքի 169.5 հոդվածով սահմանված արարքը վերաբերում է առանց աշխատանքային պայմանագրի աշխատող պահելուն, իսկ 201 հոդվածով սահմանված արարքը` առանց համապատասխան կացության կարգավիճակի աշխատող պահելուն:
Ընդ որում, 169.5 հոդվածով սահմանված արարքի նկատմամբ հսկողությամբ պետք է զբաղվի ՀՀ աշխատանքի պետական տեսչությունը, իսկ 201 հոդվածով սահմանված արարքի հսկողությամբ` օտարերկրացիների կացության կարգավիճակի նկատմամբ հսկողություն իրականացնող պետական լիազոր մարմինը:

	2
	Հայաստանի Հանրապետության արդարադատության նախարարություն

15.04.2013թ.

N 02/2051-13 գրություն
	1.Նախագծով նախատեսվող փոփոխությունների անհրաժեշտությունը չկա: Այսպես՝ նախագծի 1-ին հոդվածի ա/ և բ/ ենթակետերով նախատեսվող փոփոխությունների վերաբերյալ անհրաժեշտ է նկատի ունենալ «Օտարերկրացիների մասին» ՀՀ օրենքի 2-րդ հոդվածի դրույթները, համաձայն որոնց «օտարերկրյա քաղաքացիներ» և «քաղաքացիություն չունեցող անձինք» հասկացությունները ներառված են «օտարերկրացիներ» հասկացության մեջ: Նկատի ունենալով, որ «Վարչական իրավախախտումների վերաբերյալ» ՀՀ օրենսգրքի 201-րդ հոդվածով նախատեսված են «Օտարերկրացիների մասին» ՀՀ օրենքը խախտելուն վերաբերող դրույթներ, հետևապես նախագծի ա/ և բ/ ենթակետերով նախատեսվող փոփոխությունների անհրաժեշտությունը չկա, քանի որ «Օտարերկրացիների մասին» ՀՀ օրենքի 2-րդ հոդվածով արդեն իսկ հստակ սահմանված է օտարերկրացի հասկացությունը, իսկ վերջինս իր մեջ ներառում է օտարերկրյա քաղաքացիներ» և «քաղաքացիություն չունեցող անձինք» հասկացությունները:

2.Օրենսդրական տեխնիկայի կանոնները մասամբ պահպանված չեն: Այսպես՝

1)Նախագծի 1-ին հոդվածի ա/ և գ/ կետերում «բառակապակցությունը» և «բառակապակցությամբ» բառերն անհրաժեշտ է համապատասխանաբար փոխարինել «բառերը» և «բառերով» բառերով՝ նկատի ունենալով «Իրավական ակտերի մասին» ՀՀ օրենքի 70-րդ հոդվածի 2-րդ մասի պահանջները:

2)Նախագծի 1-ին հոդվածի կետերի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին:

3)Նախագծի 2-րդ հոդվածում «հրապարակմանը» բառն անհրաժեշտ է փոխարինել «հրապարակման օրվան» բառերով, իսկ «օրվանից» բառը՝ «օրը» բառով` նկատի ունենալով «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջները:

	Ընդունվել է մասնակի

Ընդունվել է

Ընդունվել է 

Ընդունվել է
	1. ՀՀ  օրենսգրքի  16-րդ հոդվածի առաջին պարբերությունում «օտարերկրյա քաղաքացիները և քաղաքացիություն չունեցող անձինք» բառերից հետո լրացվել են «(այսուհետ՝ օտարերկրացիներ)» բառերը, իսկ Օրենսգրքի 23-րդ հոդվածի վերջին պարբերությունում «օտարերկրյա քաղաքացիների և քաղաքացիություն չունեցող անձանց» բառերը փոխարինվել է «օտարերկրացիների» բառով:

1)Նախագծում կատարվել են համապատասխան փոփոխություններ:

2)Վերանայվել է նախագծի համարակալումը:

3)Նախագծում կատարվել են համապատասխան փոփոխություններ:



	3
	Հայաստանի Հանրապետության աշխատանքի և սոցիալական հարցերի նախարարություն

04.02.2013թ.

ԱՊ/ԹԱ-3-4/616-13 գրություն
	1. Նախագծի 1-ին հոդվածի ա) և բ) ենթակետերի անհրաժեշտությունը չկա, քանի որ «Օտարերկրացիների մասին» ՀՀ օրենքի 2-րդ հոդվածով «օտարերկրացիներ» հասկացության մեջ ներառվում են ինչպես օտարերկրյա քաղաքացիները, այնպես էլ քաղաքացիություն չունեցող անձինք, իսկ «Վարչական իրավախախտումների վերաբերյալ» ՀՀ օրենսգրքի 201 հոդվածն անդրադառնում է  «Օտարերկրացիների մասին»  ՀՀ օրենքը խախտելու դեպքերին:

2. 1-ին հոդվածի գ) ենթակետի անհրաժեշտությունը չկա, քանի որ «Վարչական իրավախախտումների վերաբերյալ» ՀՀ օրենսգրքի 169.5 հոդվածով արդեն իսկ սահմանված է առանց աշխատանքային պայմանագրի աշխատող պահելու դեպքերի համար վարչական պատասխանատվություն:


	Ընդունվել է մասնակի

Չի ընդունվել
	1. ՀՀ  օրենսգրքի  16-րդ հոդվածի առաջին պարբերությունում «օտարերկրյա քաղաքացիները և քաղաքացիություն չունեցող անձինք» բառերից հետո լրացվել են «(այսուհետ՝ օտարերկրացիներ)» բառերը, իսկ Օրենսգրքի 23-րդ հոդվածի վերջին պարբերությունում «օտարերկրյա քաղաքացիների և քաղաքացիություն չունեցող անձանց» բառերը փոխարինվել է «օտարերկրացիների» բառով:

2.«Վարչական իրավախախտումների վերաբերյալ»  ՀՀ  օրենսգրքի 169.5 հոդվածը չի անդրադառնում օտարերկրացիների  իրավախախտումների (այդ թվում`   զբաղվածության)  դեպքերում վարչական պատասխանատվության կիրառմանը:

	4
	Հայաստանի Հանրապետության ֆինանսների նախարարություն

15.02.2013թ.

1/9.4/1715-13 գրություն
	Դիտողություններ և առաջարկություններ չկան:
	
	

	5
	Հայաստանի Հանրապետության արտաքին գործերի նախարարություն

15.02.2013թ.

16/1260-13 գրություն
	Դիտողություններ և առաջարկություններ չկան:
	
	

	6
	Հայաստանի Հանրապետության ազգային անվտանգության ծառայություն

25.02.2013թ.

N 11/113 գրություն
	Դիտողություններ և առաջարկություններ չկան:
	
	

	7
	Հայաստանի Հանրապետության ոստիկանության անձնագրային և վիզաների վարչություն

22.02.2013թ.

N 22-1/225 գրություն
	Դիտողություններ և առաջարկություններ չկան:
	
	

	8
	ՀՀ առողջապահության նախարարություն

11.04.2013թ.

ԴԴ/4050-13 գրություն
	Նախագծի վերնագիրը խմբագրել` հաշվի առնելով «Իրավական ակտերի մասին» Հայաստանի Հանրապետության  օրենքի 39-րդ հոդվածի 3-րդ կետից բխող պահանջները:            
	Ընդունվել է
	Նախագծի 1-ին հոդվածում կատարվել է համապատասխան փոփոխություն:

	9.
	ՀՀ աշխատանքի և սոցիալական հարցերի նախարարություն

17.07.2013թ.

N ԱԱ/ԹԱ-3-2/5249-13 գրություն
	 <<Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին>> Հայաստանի Հանրապետության օրենքի նախագծի (այսուհետ` նախագիծ) 3-րդ հոդվածի 2-րդ մասի անհրաժեշտությունը չկա` ներքոհիշյալ հիմնավորմամբ.

<<Վարչական իրավախախտումների վերաբերյալ>> ՀՀ օրենսգրքի 169.5 հոդվածով արդեն իսկ սահմանված է առանց աշխատանքային պայմանագրի աշխատող պահելու դեպքերի համար վարչական պատասխանատվություն:
Հարկ է նշել, որ <<Հայաստանի Հանրապետությունում ստուգումների կազմակերպման և անցկացման մասին>> ՀՀ օրենքի 3-րդ հոդվածի 3-րդ մասի համաձայն` ընդհանուր կանոնից բացառություն է այն, որ ՀՀ աշխատանքի և uոցիալական հարցերի նախարարության կամ հարկային մարմինների կողմից առանց պայմանագրի կնքման աշխատող պահելու դեպքերի բացահայտմանն ուղղված uտուգումների իրականացման ժամանակ, uտուգումը uկuելուց առնվազն երեք աշխատանքային oր առաջ, տնտեuավարող uուբյեկտի ղեկավարին կամ նրան փոխարինող պաշտոնատար անձին նախապես ծանուցում չի պահանջվում: Հետևաբար, նախագծի հիմնավորման մեջ բերված փաստարկներն այս մասով չեն համապատասխանում ստուգումների մասին գործող օրենսդրությանը:

Մյուս կողմից, նախագծի հիմնավորման մեջ բերված պնդումը, որ <<Վարչական իրավախախտումների վերաբերյալ>> ՀՀ օրենսգրքի 201-րդ հոդվածի 3-րդ մասում <<աշխատանքի ընդունելը>> բառերից հետո <<նրանց հետ փաստացի աշխատանքային հարաբերությունների մեջ մտնելը>> բառերը լրացնելով խնդիրը կլուծվի, ևս խնդրահարույց է այն առումով, որ օտարերկրացու` տվյալ գործատուի մոտ անօրինական աշխատանք կատարելու հանգամանքն անհրաժեշտ է ՀՀ օրենսդրությամբ սահմանված կարգով բացահայտել և հիմնավորել:

Բացի վերոգրյալից, անօրինական աշխատանք կիրառելու համար <<Վարչական իրավախախտումների վերաբերյալ>> ՀՀ օրենսգրքի 169.5 հոդվածով օբյեկտիվորեն նախատեսված է վարչական միատեսակ պատասխանատվություն` անկախ այդ աշխատանքը կատարող անձի քաղաքացիությունից: 


	Չի ընդունվել
	«Վարչական իրավախախտումների վերաբերյալ» ՀՀ օրենսգրքի 169.5 հոդվածը չնայած վերնագրված է «Առանց աշխատանքային պայմանագրի աշխատող պահելը», բայց վարչական պատասխանատվություն է նախատեսում առանց  ՀՀ օրենսդրությամբ նախատեսված աշխատանքի ընդունման պահանջները բավարարող աշխատանքային պայմանագրի աշխատող պահելու համար, այսինքն շեշտադրվում է ոչ թե աշխատանքային պայմանագրի բացակայության հարցը, այլ այդ աշխատանքային պայմանագրի՝ օրենսդրությամբ նախատեսված աշխատանքի ընդունման պահանջները չբավարարելու հարցը: Բացի այդ, «Իրավական ակտերի մասին» ՀՀ օրենքի 86-րդ հոդվածի 3-րդ մասի համաձայն՝ իրավական ակտի հոդվածի վերնագիրը չի կարող օգտագործվել իրավական ակտի հոդվածի մեկնաբանման համար: Այսինքն՝ մեկնաբանությունը պետք է իրականացվի ըստ նորմի բովանդակության, այլ ոչ թե՝ ըստ վերնագրի: Հետևաբար, այդ հոդվածով պատասխանատվության պետք է ենթարկվեն միայն այն գործատուները, ովքեր կնքել են աշխատողի հետ աշխատանքային պայմանագիր, բայց այդ պայմանագիրը չի համապատասխանում ՀՀ օրենսդրությամբ նախատեսված աշխատանքի ընդունման պահանջներին, կամ այդ հոդվածում պետք է կատարվի փոփոխություն հոդվածի վերնագիրն ու հոդվածի բովանդակությունը համապատասխանեցնելու նպատակով: 

Ինչ վերաբերում է «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքի 3-րդ հոդվածի 3-րդ մասին, ապա իրոք այդ մասի համաձայն` ընդհանուր կանոնից բացառություն է այն, որ ՀՀ աշխատանքի և uոցիալական հարցերի նախարարության կամ հարկային մարմինների կողմից առանց պայմանագրի կնքման աշխատող պահելու դեպքերի բացահայտմանն ուղղված uտուգումների իրականացման ժամանակ, uտուգումը uկuելուց առնվազն երեք աշխատանքային oր առաջ, տնտեuավարող uուբյեկտի ղեկավարին կամ նրան փոխարինող պաշտոնատար անձին նախապես ծանուցում չի պահանջվում: Բայց դա վերաբերում է աշխատանքային պայմանագրի իսպառ բացակայությանը, բայց չի վերաբերում այն դեպքին, երբ օտարերկրացու հետ կնքվել է աշխատանքային պայմանագիր՝ օտարերկրացու կացության կարգավիճակի բացակայության պայմաններում: Ավելին,  հիշատակված հոդվածի մասը կիրառելի է նաև աշխատանքային պայմանագրում ՀՀ աշխատանքային օրենսգրքի 84-րդ հոդվածի 1-ին մասի 1-ին, 4-րդ, 5-րդ, 6-րդ և 7-րդ կետերով նախատեսված պայմանները չներառելու դեպքերի բացահայտմանն ուղղված ստուգումներ իրականացնելիս երեք օրվա ժամկետի բացառությանը, բայց այդ կետերը նույնպես չեն վերաբերում օտարերկրացու կացության կարգավիճակին:

Այսինքն, վերը նշված իրավական ակտերի, մեկնաբանությունների, ինչպես նաև «Հայաստանի Հանրապետության վարչական իրավախախտումների վերաբերյալ օրենսգրքում փոփոխություններ և լրացումներ կատարելու մասին» օրենքի նախագծի հիմնավորման և այստեղ մեր կողմից ներկայացվող լրացուցիչ հիմնավորումների համալիր վերլուծությամբ կարելի է եզրակացնել, որ ՀՀ գործող օրենսդրությունը չի կարգավորում գործատուների կողմից առանց համապատասխան կացության կարգավիճակի օտարերկրացիների հետ փաստացի աշխատանքային հարաբերությունների մեջ մտնելու համար վարչական պատասխանատվության ենթարկելու հարցը:

Կացության իրավունքին ՀՀ աշխատանքային օրենսգիրքն անդրադառնում է ընդամենը մեկ հոդվածում՝ ՀՀ աշխատանքային օրենսգրքի 95-րդ հոդվածի 3-րդ մասի 6-րդ կետում նախատեսելով, որ օտարերկրացիների հետ որոշակի ժամկետով պայմանագրեր կնքվում են աշխատանքի թույլտվության կամ կացության իրավունքի վավերականության ժամկետով:
Մեր կողմից բարձրաձայնվող խնդիրը բարդանում է նաև հետևյալ պատճառաբանությամբ, որ «առանց պայմանագրի աշխատող պահելու» դեպքերը քննում է ՀՀ աշխատանքի պետական տեսչությունը, իսկ «համապատասխան կացության կարգավիճակ չունեցող օտարերկրացիներին աշխատանքի ընդունելու» դեպքերը՝ ՀՀ ոստիկանությունը:
Եթե ՀՀ աշխատանքի և սոցիալական հարցերի նախարարությունը, լինելով այս ոլորտի լիազորված մարմին, նպատակահարմար չի գտնում մեր կողմից առաջարկվող և առկա բացը վերացնող օրենսդրական փոփոխության կատարման նպատակահարմարությունը, ապա այդ պարագայում երևի թե պետք է մշակել մեխանիզմ համապատասխան դեպքերի բացահայտման ուղղությամբ:

Ներկայացված կարծիքում նշվում է, որ պնդումն առ այն, որ «Վարչական իրավախախտումների վերաբերյալ» ՀՀ օրենսգրքի 201-րդ հոդվածի 3-րդ մասում «աշխատանքի ընդունելը» բառերից հետո «նրանց հետ փաստացի աշխատանքային հարաբերությունների մեջ մտնելը» բառերը լրացնելով խնդիրը կլուծվի, խնդրահարույց է այն առումով, որ օտարերկրացու` տվյալ գործատուի մոտ անօրինական աշխատանք կատարելու հանգամանքն անհրաժեշտ է ՀՀ օրենսդրությամբ սահմանված կարգով բացահայտել և հիմնավորել: Համաձայնվելով այս դիրքորոշման հետ առաջարկում ենք, յուրաքանչյուր դեպքի մասին, երբ անձը վարչական պատասխանատվության է ենթարկվում «Վարչական իրավախախտումների վերաբերյալ» ՀՀ օրենսգրքի 169.5 հոդվածով և հարցը վերաբերում է օտարերկրացիներին, անհապաղ տեղյակ պահել ՀՀ ոստիկանությանը՝ նույն անձին «Վարչական իրավախախտումների վերաբերյալ» ՀՀ օրենսգրքի 201 հոդվածով պատասխանատվության ենթարկելու համար, եթե այդ անձի արարքում առկա է նաև այդ հոդվածի 3-րդ մասում նախատեսված իրավախախտումը:
Ինչ վերաբերում է կարծիքի վերջին պարբերությանն առ այն, որ անօրինական աշխատանք կիրառելու համար «Վարչական իրավախախտումների վերաբերյալ» ՀՀ օրենսգրքի 169.5 հոդվածով օբյեկտիվորեն նախատեսված է վարչական միատեսակ պատասխանատվություն` անկախ այդ աշխատանքը կատարող անձի քաղաքացիությունից, մեր կողմից չի էլ վիճարկվել և ավելին` դա պայմանավորված է իրավունքի հանրահայտ սկզբունքներով: Բայց քանի որ մեր կողմից բարձրաձայնած հարցը վերաբերվում է օտարերկրացիների՝ որպես աշխատողների հատուկ կատեգորիայի հիմնահարցերից մեկին՝ կացության կարգավիճակի առկայությանը, որը նախատեսված է ՀՀ գործող օրենսդրությամբ, ապա այդ հարցի հստակեցումը պայմանավորված է անհատականացման ու տարբերակման սկզբունքով՝ նպատակ հետապնդելով կանոնակարգել օտարերկրյա աշխատուժի հոսքը ՀՀ, նրանց քանակական ցուցանիշների հաշվառումը, այդ աշխատողների իրավունքների ու պարտականությունների պաշտպանությունը ՀՀ-ում, ինչպես նաև կանխարգելել անօրինական աշխատանքային ուժի ներհոսքը: 



	10.
	ՀՀ  արդարադատության նախարարություն

08.08. 2013

02/4635-13 գրություն


	1.Օրենքի նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:


2.Նախագիծը համապատասխանում է հավասար իրավաբանական ուժ ունեցող իրավական այլ ակտերի դրույթներին:
3. Նախագծում իրավական այլ ակտերի նորմերի անհարկի կրկնություններ առկա չեն:


4.Իրավական ակտում համապատասխան փոփոխություն և լրացումներ կատարելու անհրաժեշտությունն առկա է:



5.Նախագծում անհրաժեշտ բոլոր հարցերը կարգավորված են:

6.Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
7. Օրենսդրական տեխնիկայի կանոնները պահպանված են:

 «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին» ՀՀ օրենքի նախագծի վերաբերյալ պետական փորձագիտական եզրակացությունը Հայաստանի Հանրապետության արդարադատության  նախարարությունը ՀՀ  տարածքային կառավարման նախարարության միգրացիոն պետական ծառայություն է ներկայացրել  իր՝ 2013 թվականի ապրիլի 15-ի 02/2051-13 գրությամբ:


	
	

	11.
	ՀՀ աշխատանքի և սոցիալական հարցերի նախարարություն

02.09.2013թ.
N ԱԱ/ԹԱ-1/6685-13


	1. ՀՀ գործող օրենսդրությամբ հստակ սահմանված են վարչական պատասխանատվության միջոցներ օտարերկրացիներին առանց համապատասխան կացության կարգավիճակի աշխատանքի ընդունման և առանց աշխատանքային պայմանագրի աշխատող պահելու դեպքերի համար (Վարչական իրավախախտումների վերաբերյալ ՀՀ օրենսգրքի 201-րդ և 169.5-րդ հոդվածներ):

2. Նախագծի ամփոփաթերթի հիմնավորման մեջ շեշտվում է նաև, որ բարձրաձայնվող խնդիրը բարդանում է այն պատճառաբանությամբ, որ «առանց պայմանագրի աշխատող պահելու» դեպքերը քննում է ՀՀ աշխատանքի պետական տեսչությունը, իսկ «համապատասխան կացության կարգավիճակ չունեցող օտարերկրացիներին աշխատանքի ընդունելու» դեպքերը՝ ՀՀ ոստիկանությունը:

Այս կապակցությամբ հարկ է նշել, որ որևէ բարդություն չկա, քանի որ վերոնշյալ դեպքում, ինչպես նաև այլ դեպքերում ստուգող մարմինները ստուգման ընթացքում բացահայտված, իրենց իրավասությունների շրջանակներից դուրս խախտումների մասին պետք է տեղյակ պահեն համապատասխան վարչական մարմնին:  

3. Ամփոփաթերթում բերված հիմնավորման վերջնամասում նշվում է, որ առաջարկվող փոփոխության նպատակն է Հայաստանի Հանրապետություն օտարերկրյա աշխատուժի հոսքի, նրանց քանակական ցուցանիշների հաշվառման, Հայաստանի Հանրապետությունում այդ աշխատողների իրավունքների ու պարտականությունների պաշտպանության կանոնակարգումը, ինչպես նաև աշխատուժի անօրինական միգրացիայի կանխարգելումը: 

Այս առումով գտնում ենք, որ նախագծի 3-րդ հոդվածի 2-րդ մասով առաջարկվող կարգավորումը ուղղակիորեն չի առնչվում վերոնշյալ հարցերի կանոնակարգմանը:  

	Չի ընդունվել
Չի ընդունվել

Չի ընդունվել
	1. Նախագիծը ներկայացնելու առաջին իսկ պահից այդ երկու հոդվածները զուգահեռ են քննարկվել: Ավելին, «Վարչական իրավախախտումների վերաբերյալ» ՀՀ օրենսգրքի 169.5 հոդվածը, չնայած վերնագրված է «Առանց աշխատանքային պայմանագրի աշխատող պահելը», բայց վարչական պատասխանատվություն է նախատեսում առանց Հայաստանի Հանրապետության օրենսդրությամբ նախատեսված աշխատանքի ընդունման պահանջները բավարարող աշխատանքային պայմանագրի աշխատող պահելու համար, այսինքն` շեշտադրվում է ոչ թե աշխատանքային պայմանագրի բացակայության հարցը, այլ այդ աշխատանքային պայմանագրի՝ օրենսդրությամբ նախատեսված աշխատանքի ընդունման պահանջները չբավարարելու հարցը: 
«Իրավական ակտերի մասին» ՀՀ օրենքի 86-րդ հոդվածի 3-րդ մասի համաձայն՝ իրավական ակտի հոդվածի վերնագիրը չի կարող օգտագործվել իրավական ակտի հոդվածի մեկնաբանման համար: Այսինքն՝ մեկնաբանությունը պետք է իրականացվի ըստ նորմի բովանդակության, այլ ոչ թե՝ ըստ վերնագրի: Հետևաբար` այդ հոդվածով պատասխանատվության պետք է ենթարկվեն միայն այն գործատուները, ովքեր կնքել են աշխատողի հետ աշխատանքային պայմանագիր, բայց այդ պայմանագիրը չի համապատասխանում ՀՀ օրենսդրությամբ նախատեսված աշխատանքի ընդունման պահանջներին, կամ այդ հոդվածում պետք է կատարվի փոփոխություն հոդվածի վերնագիրն ու հոդվածի բովանդակությունը համապատասխանացնելու նպատակով: 
Հետևաբար` որպեսզի գործատուն վարչական պատասխանատվության ենթարկվի առանց աշխատանքային պայմանագրի աշխատող պահելու համար, 169.5-րդ հոդվածի դիսպոզիցիան պետք է ենթարկվի փոփոխության: Օրինակ հետևյալ կերպ` «Առանց աշխատանքային պայմանագրի կամ առանց Հայաստանի Հանրապետության օրենսդրությամբ նախատեսված աշխատանքի ընդունման պահանջները բավարարող աշխատանքային պայմանագրի աշխատող պահելու համար.....»
2. Իրականում նմանատիպ տեղեկատվության փոխանակում չի իրականացվում: Ավելին, ՀՀ աշխատանքի պետական տեսչության պետի 24.07.2013թ.-ի գրության համաձայն` օտարերկրյացի աշխատողների առնչությամբ գրանցվել է ՀՀ աշխատանքի պետական տեսչության կողմից Վարչական իրավախախտումների վերաբերյալ ՀՀ օրենսգրքի 169.5-րդ հոդվածով գործատուներին պատասխանատվության ենթարկվելու 8 դեպք, մինչդեռ ՀՀ ոստիկանության անձնագրային և վիզաների վարչության` 09.09.2013թ. թիվ 22-62673 պատասխան գրության համաձայն` Վարչական իրավախախտումների վերաբերյալ ՀՀ օրենսգրքի 201-րդ հոդվածով նախատեսված իրավախախտման վերաբերյալ ՀՀ աշխատանքի պետական տեսչության կողմից երբեք որևէ տեղեկատվություն չի տրամադրվել:
Այդ պարագայում պետք է ապահովվի իրական համագործակցությունը ՀՀ աշխատանքի պետական տեսչության և ՀՀ ոստիկանության անձնագրային և վիզաների վարչության միջև, որպեսզի զանցանք կատարած անձինք ենթարկվեն օրենքով նախատեսված, բայց դեռ չկիրառվող պատասխանատվության: 
3. Եթե Վարչական իրավախախտումների վերաբերյալ ՀՀ օրենսգրքի 169.5-րդ հոդվածով պատասխանատվության դեպքում ՀՀ աշխատանքի պետական տեսչությունը տեղեկությունը փոխանցի ՀՀ ոստիկանություն, ապա `

- տեղեկություններ կստացվեն Հայաստանի Հանրապետություն օտարերկրյա  աշխատուժի հոսքերի` մասնավորապես չգրանցված աշխատողների մասին, 

- կհաշվառեն նրանց քանակը, 

- հնարավոր կլինի կանոնակարգել Հայաստանի Հանրապետությունում այդ աշխատողների իրավունքների ու պարտականությունների պաշտպանությունը, քանի որ միջազգային փաստաթղթերի համաձայն` անկախ աշխատողի օրինական կամ անօրինական աշխատելու հանգամանքից, յուրաքանչյուր պետություն պետք է ապահովի նրա իրավունքների, մասնավորապես` աշխատանքային իրավունքների, արդյունավետ պաշտպանությունը, 

- վերը նշված բոլոր գործողությունները կհանգեցնեն նաև աշխատուժի անօրինական միգրացիայի կանխարգելմանը:

Վարչական իրավախախտումների վերաբերյալ ՀՀ օրենսգրքի 201-րդ հոդվածի ներկա խմբագրության դեպքում ՀՀ ոստիկանությունը կարող է գործատուին պատասխանատվության ենթարկել միայն այն դեպքում, եթե առկա է աշխատնքի ընդունելու փաստը /կամ աշխատանքային պայմանագիր, կամ ՀՀ աշխատանքի պետական տեսչության կողմից 169.5-րդ հոդվածով վարչական պատասխանատվության ենթարկելու փաստ/, իսկ եթե իրականացվի առաջարկվող փոփոխությունը, ապա 201-րդ հոդվածի կիրառումը պայմանավորված չի լինի այդ երկու նախապայմանների առկայությամբ, և միայն փաստացի աշխատանքային հարաբերությունների առկայությունը բավարար կլինի կիրառել 201-րդ հոդվածը, եթե աշխատողը չի ունենա կացության կարգավիճակ:



	12.
	ՀՀ աշխատանքի և սոցիալական հարցերի նախարարություն
31.10.2013թ.

թիվ ԱԱ/ԹԱ-1/8206-13

	Հիմք ընդունելով «Եկամտային հարկի մասին» ՀՀ օրենքի 25-րդ հոդվածի 5-րդ մասը` առաջարկում ենք «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին» Հայաստանի Հանրապետության օրենքի նախագծի 3-րդ հոդվածի 2-րդ մասը շարադրել հետևյալ խմբագրությամբ.

«2) 3-րդ մասը «օտարերկրացիներին աշխատանքի ընդունելը» բառերից հետո լրացնել «կամ աշխատողի աշխատանքի ընդունումը Հայաստանի Հանրապետության օրենսդրությամբ սահմանված կարգով գրավոր չձևակերպելու (այսինքն` աշխատանքի ընդունման մասին անհատական իրավական ակտի և (կամ) գրավոր պայմանագրի բացակայության) փաստը լիազոր մարմնի կողմից Հայաստանի Հանրապետության կառավարության սահմանած կարգով արձանագրվելու և Հայաստանի Հանրապետության օրենսդրությամբ սահմանված կարգով ստացվելու  դեպքում» բառերով:»: 

	Ընդունվել է մասնակի:
	Նախագծի 3-րդ հոդվածի 2-րդ մասում  <<կամ նրանց հետ փաստացի աշխատանքային հարաբերությունների մեջ մտնելը>> բառերը փոխարինվել  է «կամ աշխատանքի ընդունումը Հայաստանի Հանրապետության օրենսդրությամբ սահմանված կարգով գրավոր չձևակերպելը (աշխատանքի ընդունման մասին անհատական իրավական ակտի և (կամ) գրավոր պայմանագրի բացակայությունը)» բառերով:


	13.
	ՀՀ  արդարադատության նախարարություն
	1. Օրենքի նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:


2. Նախագիծը չի համապատասխանում հավասար իրավաբանական ուժ ունեցող իրավական այլ ակտերի դրույթներին: Այսպես՝ նախագծի 3-րդ հոդվածի 1-ին մասի 2-րդ կետով լրացվող՝ օրենսգրքի 201-րդ հոդվածի 3-րդ մասում նախատեսվում են դրույթներ, որոնց համաձայն գործատուների (իրավաբանական անձանց դեպքում՝ դրանց գործադիր տնօրենների) կողմից առանց համապատասխան կացության կարգավիճակի կամ աշխատանքի թույլտվության օտարերկրացիների հետ փաստացի աշխատանքային հարաբերությունների մեջ մտնելն առաջացնում է վարչական պատասխանատվություն: Այդ առումով հիշյալ դրույթները չեն համապատասխանում ՀՀ աշխատանքային օրենսգրքի 14-րդ հոդվածի պահանջներին: Մասնավորապես՝ ՀՀ աշխատանքային օրենսգրքի 14-րդ հոդվածի համաձայն աշխատանքային հարաբերությունների ծագման հիմքերն են. առաջին՝ գործատուի և աշխատողի միջև ՀՀ օրենսդրությամբ սահմանված կարգով կնքված գրավոր աշխատանքային պայմանագիրը և երկրորդ՝ գործատուի և աշխատողի համաձայնությամբ աշխատանքի ընդունման մասին գործատուի անհատական իրավական ակտը: Մինչդեռ ներկայացված նախագծով առաջարկվող լրացման համաձայն ստացվում է, որ աշխատանքային հարաբերությունների ծագման հիմք են հանդիսանում նաև գործատուի՝ աշխատողի հետ փաստացի աշխատանքային հարաբերությունների մեջ մտնելը, ինչը չի բխում ՀՀ աշխատանքային օրենսգրքի 14-րդ հոդվածի պահանջներից:  

Ելնելով վերոգրյալից՝ գտնում ենք, որ նախագծում խոսքը պետք է գնա ոչ թե փաստացի աշխատանքային հարաբերությունների մեջ մտնելու, այլ աշխատողի աշխատանքի ընդունումը Հայաստանի Հանրապետության օրենսդրությամբ սահմանված կարգով գրավոր չձևակերպելու՝ մասնավորապես, աշխատողի աշխատանքի ընդունումը աշխատանքի ընդունման մասին անհատական իրավական ակտի և (կամ) գրավոր պայմանագրի բացակայության դեպքում՝ գործատուին վարչական պատասխանատվության ենթարկելու մասին:
3.  Նախագծում իրավական այլ ակտերի նորմերի անհարկի կրկնություններ առկա չեն:

4. Իրավական ակտում համապատասխան փոփոխություն և լրացումներ կատարելու անհրաժեշտությունն առկա է:


5.  Նախագծում անհրաժեշտ բոլոր հարցերը կարգավորված են:

6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
7. Օրենսդրական տեխնիկայի կանոնները պահպանված են:
8. Նախագիծն անհրաժեշտ է համապատասխանեցնել սույն եզրակացության 2-րդ կետին:


	2.Ընդունվել է:
	2. Բովանդակային առումով   համընկնում է ՀՀ աշխատանքի և սոցիալական հարցերի նախարարության    առաջարկի հետ:


ՀՀ ՏԿՆմիգրացիոն պետական ծառայության պետ Գագիկ Եգանյան
